
ᑐᓐᓂᖅᑯᑕᐅᔪᖅ  

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

 

ᐅᓇ ᐱᔾᔪᑕᐅᓪᓗᓂ 

 

ᑐᑭᓯᒋᐊᒐᒃᓴᖅ:      ᐃᓱᒪᓕᐊᕆᔭᖅ: X 
 
ᐱᔾᔪᑖ: ᑐᒃᓯᕋᐅᑕᐅᓯᒪᔪᖅ ᐊᓯᔾᔨᖅᑕᐅᓂᖓ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐃᑦᑐᐊᖅᑑᒻᒥ ᓇᓄᕐᓂᒃ 

ᐱᖓᓱᕌᕈᓐᓇᓚᐅᕋᓗᐊᖅᖢᑎᒃ 18-ᖑᓕᖅᖢᑎᒃ ᓇᓐᓄᒃᑕᐅᓇᓱᒍᓐᓇᖅᑐᑦ.   

 

 

ᐱᓕᕆᐊᖑᓯᒪᔪᑦ:   

 

 ᐃᑦᑐᐊᖅᑑᒻᒥ ᓇᓄᐃᑦ ᕿᑎᕐᒥᐅᑦ ᓄᓇᖓᓐᓃᑉᐳᑦ ᓄᓇᕗᒻᒥ (ᐊᔾᔨᙳᐊᖅ 1). ᒫᓐᓇ ᑭᒡᓕᒋᔭᐅᔪᑦ ᐃᑦᑐᐊᖅᑑᒻᒥ 

ᑐᙵᕕᖃᖅᑎᑕᐅᕗᑦ ᐱᔭᐅᒃᑲᓐᓂᖃᑦᑕᕐᓂᑯᓂᒃ ᓂᕕᙵᑖᓕᖅᓯᒪᔪᓂᒃ ᓇᓄᕐᓂᒃ ᓇᒧᙵᖅᐸᓪᓕᐊᓂᕆᔭᖏᓪᓗ 

ᐃᓐᓇᐅᓪᓗᑎᒃ ᐊᕐᓇᐃᑦ ᓇᓄᐃᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᖁᖓᓯᕈᖅᓯᒪᔪᓂᒃ ᐃᑦᑐᐊᖅᑑᑉ ᖃᓂᒋᔮᓂ (ᑕᐃᓚ 

ᐊᒻᒪ ᓖ, 1995; ᑕᐃᓚ ᐊᒻᒪ ᑭᒃᑯᓕᒫᑦ, 2001) ᐊᒻᒪ ᓇᑭᙶᕐᓂᖏᑦ ᓇᓄᐃᑦ (ᐱᐊᑦᑲᐅ ᐊᒻᒪ ᑭᒃᑯᓕᒫᑦ. 1999, 

ᑲᒻᐹᖕᓂᐊ ᐊᒻᒪ ᑭᒃᑯᓕᒫᑦ., 2013; ᐲᑳᒃ ᐊᒻᒪ ᑭᒃᑯᓕᒫᑦ. ᐱᕙᒌᔭᖅᑐᑦ). ᑖᒃᑯᐊ ᑭᒡᓕᖏᑦ 

ᐊᒃᑐᐊᓂᓕᕐᔪᐊᖑᖅᑰᖅᐳᑦ ᐊᖏᔫᑎᓂᒃ ᕿᑭᖅᑕᓂᒃ ᑲᓇᖕᓇᖓᓃᑦᑐᓂᒃ ᐊᒻᒪ ᐅᐊᖕᓇᖓᓃᑦᑐᓂᒃ, ᓄᓇᕕᒃ 

ᑭᕙᑖᓂ, ᐊᒻᒪ ᓯᑯᑐᖃᖅ ᐅᖅᓱᕆᐊᑉ ᐃᒫᑕ ᐅᐊᖕᓇᖓᓂ. ᐊᕐᕌᒍᓂᒃ ᐊᕐᕕᓂᓕᖕᓂᒃ (6) ᐱᔭᐅᒃᑲᓐᓂᖅᐸᒃᖢᑎᒃ 

ᖃᐅᔨᓴᖅᑕᐅᔪᑦ 1970 ᐊᑐᖅᑎᓪᓗᒋᑦ ᕿᑎᐊᓂ (ᕘᕐᓄᓪ ᐊᒻᒪ ᓱᐊᐃᓐᔅᐴᒡ 1984) ᐅᓂᒃᑲᐅᓯᐅᓚᐅᖅᑐᑦ ~1100 

ᓇᓄᐃᑦ ᐃᑦᑐᐊᖅᑑᑦ ᓄᓈᓐᓂᒃ ᐊᒻᒪ ᐃᑭᕋᓴᐅᑉ ᐃᒪᖓᓃᑦᑐᑦ ᑕᐅᕙᓂ (ᐊᔾᔨᙳᐊᖅ 1.).  

ᑲᓇᑕᒥ/ᐊᕕᒃᓯᒪᓂᕐᒥ/ᓄᓇᕘᒥ ᓇᓄᓕᕆᔩᑦ ᑲᑎᒪᔨᕋᓛᑦ “ᑕᒻᒪᖅᓯᒪᔪᓐᓃᖅᑎᑦᑎᓚᐅᖅᐳᑦ” ᐃᑦᑐᐊᖅᑑᒻᒥ 

ᖃᔅᓯᐅᓇᓱᒋᔭᐅᓂᖏᑦ 900-ᖑᓪᓗᑎᒃ ᓇᓄᐃᑦ (COSEWIC, 2008) ᑐᙵᕕᖃᖅᑐᒃᓴᐅᓪᓗᑎᒃ 

ᖃᐅᔨᓴᖅᑕᐅᔾᔪᑕᐅᖃᑦᑕᖅᓯᒪᔪᓂᒃ ᐅᖓᓯᒌᒃᑕᕐᓂᐅᔪᓂᒃ ᕘᕐᓂᐊᓪ ᐊᒻᒪ ᓱᐊᐃᓐᔅᐴᒡ (1984)-ᒥ 

ᖃᐅᔨᓴᓚᐅᖅᓯᒪᔭᖏᓐᓂᒃ. ᓄᓇᓕᖕᓂ ᑐᓴᕋᓱᑲᑕᓚᐅᖅᑎᓪᓗᒋᑦ 1993-ᖑᑎᓪᓗᒍ, ᓄᓇᓕᖕᓂ ᐊᖑᓇᓱᒃᑏᑦ 

ᐃᓱᒪᓕᐅᕆᓚᐅᖅᓯᒪᕗᑦ ᐅᓄᕈᓐᓃᕆᐊᖅᑕᐅᖁᓪᓗᒋᑦ ᐃᑦᑐᐊᖅᑑᒻᒥ ᓇᓐᓄᒃᑕᐅᔪᓐᓇᖅᑐᑦ ᐃᒪᓐᓇ ᐅᓄᖅᑎᒋᔪᓂᒃ 

~700 ᐆᒪᔪᑦ ᐱᔾᔪᑕᐅᓪᓗᓂ ᖃᐅᔨᔭᐅᓪᓗᑎᒃ ᐅᓄᕈᓐᓃᖅᐹᓪᓕᖅᑐᕕᓂᕐᓄᑦ ᓇᓄᐃᑦ ᑭᕙᑖᓃᑦᑐᑦ ᐊᒻᒪ 

ᐅᐊᖕᓇᖓᓃᑦᑐᑦ ᓇᓄᐃᑦ ᐃᓚᖏᓐᓂᒃ ᒫᓐᓇᓕᓴᖅ ᖃᔅᓯᕌᕈᓐᓇᕐᓂᕆᔭᐅᔪᖅ ᒪᓕᒃᖢᒍ. ᕿᒥᕐᕈᔭᐅᓯᒪᔪᖅ TEK 

700-ᖏᓐᓃᐸᓗᒋᔭᐅᔪᑦ ᐊᖏᖅᑕᐅᓚᐅᖅᓯᒪᓪᓗᓂ ᓇᓄᓕᕆᔨᑦ ᑲᑎᒪᔨᕋᓛᓄᑦ ᕿᓚᒻᒥᐅᔪᒃᑯᑦ ᐱᒻᒪᕆᐅᒋᔭᐅᓪᓗᓂ 

ᑭᓯᐊᓂ ᖃᐅᔨᓴᓯᒋᐊᕈᑎᒃᓴᒃᑲᓐᓂᕐᒥᒃ ᐱᐊᓂᒃᑕᐅᔪᖃᓚᐅᖅᑎᓪᓗᒍ, ᑭᖑᓂᙶᑦᑎᓐᓂᒃ ᐃᑦᑐᐊᖅᑑᒻᒥᒃ 

ᓇᓐᓄᒃᑕᐅᔪᓐᓇᖅᑐᑦ ᐊᒻᒪ ᖃᓄᐃᓕᖓᓇᓱᒋᔭᐅᔪᑦ ᑐᙵᕕᖃᖅᑎᑕᐅᓪᓗᑎᒃ TEK ᖃᐅᔨᓴᖅᑕᐅᓯᒪᔪᓂᒃ. 

ᑲᖐᒋᔭᐅᔪᓂᒃ ᒥᒃᓴᐅᑦᑎᓯᒪᔪᓂᒃ ᓇᓗᓇᐃᖅᑕᐅᔪᖃᓚᐅᙱᖦᖢᓂ ᑕᒪᐃᓐᓄᑦ ᒥᒃᓴᐅᑕᐅᓯᒪᔪᓄᑦ.  

 

 ᐱᐊᓂᒃᑕᐅᓚᐅᖅᑎᓪᓗᒍ ᓇᓗᓇᐃᒃᑯᑦᑎᖅᓯᒪᔪᑦ-ᐱᔭᐅᒃᑲᓐᓂᖅᐸᒃᑐᑦ ᓈᓴᖅᑕᐅᔪᓂᒃ ᐊᕐᕌᒍ 2000 ᐅᐱᕐᖔᒥ, 

ᓇᓄᐃᑦ ᓈᓴᖅᑕᐅᔪᑦ 284-ᑐᐃᓐᓇᐅᓚᐅᖅᓯᒪᕗᑦ ᓇᓄᑦ (ᓂᒋᐊᓂᒃ = 59.3; ᑕᐃᓚ ᐊᒻᒪ ᑭᒃᑯᓕᒫᑦ. 2006). 

ᐱᖁᔭᕐᒥ ᓱᕋᐃᔪᖃᙱᖦᖢᓂ ᓇᓐᓄᒃᑕᐅᔪᑦ (34.0 ᓇᓐᓄᒃᑕᐅᔪᓐᓇᖅᑐᑦ ᐊᕐᕌᒍᒥ 1979–ᒥ 1999-ᒧᑦ) 

ᐃᑦᑐᐊᖅᑑᒻᒥ ᓇᓄᐃᑦ, ᑐᙵᕕᖃᖅᑎᑕᐅᓚᐅᖅᑐᖅ 700-ᖑᓇᓱᒋᔭᐅᔪᓄᑦ ᖃᔅᓯᐅᓇᓱᒋᔭᐅᓂᖏᑦ ᐃᓱᖃᔭᓚᐅᕐᒪᑦ 

ᐱᔭᐅᕙᓪᓕᐊᓂᖏᓐᓄᑦ. ᓄᓇᕗᑦ ᒐᕙᒪᒃᑯᑦ ᓄᖅᑲᖅᑎᑦᑎᓚᐅᖅᐳᑦ ᓇᓐᓄᒐᓱᖕᓇᒥᒃ 2001/2002 ᐊᒻᒪ 

2002/2003 ᓇᓐᓄᒐᓱᖕᓇᓂ. ᒫᓐᓇᓗ ᐊᕐᕌᒍᓕᒫᒧᑦ ᖃᔅᓯᕌᕈᓐᓇᕐᓂᕆᔭᐅᔪᖅ ᐃᑦᑐᐊᖅᑑᒻᒥ 

ᓇᓗᓇᐃᖅᑕᐅᓚᐅᖅᖢᓂ ᐱᖓᓱᕌᕈᓐᓇᕐᓂᖏᓐᓂᒃ ᐊᕐᕌᒍᑕᒫᑦ ᐅᓄᙱᓛᖃᕐᓗᑎᒃ 2/1 ᐊᖑᑏᒃ ᐊᕐᓇᓄᑦ 

ᓇᓐᓄᒃᑕᐅᔪᓐᓇᖅᑐᑦ ᐱᕕᖃᖅᑎᑕᐅᖁᓪᓗᒋᑦ ᐅᓄᕐᓂᕆᔭᖏᑦ 700-ᖏᓐᓃᖏᓐᓇᕈᓐᓇᖅᑎᑕᐅᖁᓪᓗᒋᑦ. 

ᑕᐅᑐᒃᖢᒍ ᓇᓐᓄᒃᑕᐅᖃᑦᑕᖅᑐᑦ ᖃᖓᑦᑎᐊᓕᓴᑦ ᖃᐅᔨᓴᖅᑕᐅᓚᐅᖅᑐᖅ ᐱᐊᓂᒃᑕᐅᓚᐅᖅᑎᓪᓗᒍ 2000-ᒥ, 

ᒫᓐᓇ ᒥᒃᓴᐅᑦᑎᓯᒪᔪᑦ ᐃᑦᑐᐊᖅᑐᒻᒥ ᓇᓄᐃᑦ ᑲᖐᒋᔭᐅᔪᑦ 336-ᖑᕗᑦ (ᓂᒋᕐᒥ = 130-ᓇᓱᒋᔭᐅᓪᓗᑎᒃ.    

 ᖃᐅᔨᓴᖅᑎᓂᒃ ᖃᐅᔨᓴᖅᑕᐅᖃᑦᑕᖅᓯᒪᔪᑦ, ᐃᒪᐃᓐᓇᓱᒋᓐᓈᓯᒪᖕᒪᑕ ᐃᑦᑐᐊᖅᑑᒻᒦᑦᑐᑦ ᓇᓄᐃᑦ 

ᐅᓄᕐᓂᕆᓚᐅᖅᑕᖏᑦ 2000-ᒥ ᓇᓐᓄᒐᓱᓚᐅᖅᑐᑦ ᖄᖏᐅᑎᓚᐅᖅᓯᒪᓂᖏᓐᓄᑦ ᐱᔾᔪᑕᐅᓇᓱᒋᔭᐅᓪᓗᓂ,  

ᐃᑲᔪᖅᓱᖅᑕᐅᕗᖅ ᖃᔅᓯᑲᓪᓚᖕᓄᑦ ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᔪᓂᒃ  TEK-ᒃᑯᓐᓂ 

ᖃᐅᔨᓴᖅᑕᐅᓯᒪᔪᓂᒃ. ᐅᖅᓱᖅᑑᕐᒥ ᐊᖑᓇᓱᒃᑏᑦ ᐅᖃᖅᓯᒪᓪᓗᑎᒃ ᓇᓄᐃᑦ ᐅᓄᖅᑐᑲᓪᓚᑦ  ᓄᓇᓕᖏᓐᓄᑦ 

ᑎᑭᕌᖃᑦᑕᖅᑐᑦ ᐅᓄᕈᓐᓃᖅᐹᓪᓕᖅᓯᒪᓕᕐᓂᖏᓐᓂᒃ ᐊᕐᕌᒍᑦ 30 ᐊᓂᒍᖅᑐᓂᒃ (ᑮᑦ ᐊᒻᒪ ᑭᒃᑯᓕᒫ, 2005). 

ᐊᓯᖏᑦ ᓇᓄᖃᕐᕖᑦ ᐅᓄᕈᓐᓃᖅᐹᓪᓕᓚᐅᕆᕗᑦ ᓇᓄᐃᑦ ᐅᖃᐅᓯᐅᔪᑦ ᐃᓚᓕᐅᔾᔨᓯᒪᓚᐅᖅᐳᑦ ᑯᐄᓐ ᓄᓇᖁᑎᖏᑦ 

ᕿᑭᖅᑕᓂᒃ, Pasley Bay, ᐅᖅᓱᖅᑑᖅ ᐅᐊᖕᓇᖓᓂ, Gateshead Island ᕿᑭᖅᑕᖅ, ᕿᑭᖅᑕᑉ ᑭᑖ, ᐊᒻᒪ 

ᐃᑦᑐᐊᖅᑑᑦ (ᐊᑖᑕᕼᐊᒃ ᐊᒻᒪ ᐹᓐᓯ 2001). ᐃᓄᐃᑦ ᐃᒪᓐᓇᐅᖁᔨᓚᐅᖅᐳᑦ ᓇᓄᐃᑦ ᐃᖃᓗᒃᑑᑦᑎᐊᑉ 

ᑕᕆᐅᖓᓃᑉᐸᒍᓐᓃᓚᐅᕐᓂᖏᓐᓂᒃ ᓄᖅᑲᖅᑎᑕᐅᓚᐅᙱᓐᓂᖏᓐᓂᒃ (ᑮᑦ ᐊᒻᒪ ᑭᒃᑯᓕᒫᑦ 2005). ᐃᓅᓪᓗᑎᒃ 

ᐊᖑᓇᓱᒃᑏᑦ ᐅᖃᓚᐅᖅᓯᒪᒋᓪᓗᑎᒃ ᐅᓄᕈᓐᓃᖅᐹᓪᓕᕐᓂᕋᐃᓪᓗᑎᒃ ᓇᓄᕐᓂᒃ ᐊᖑᑕᐅᓂᖏᓐᓂᒃ ᐃᑦᑐᐊᖅᑑᑉ 

ᓂᒋᖅᐸᓯᐊᓃᑦᑐᓂᒃ ᑭᓯᐊᓂ ᑕᑯᓯᒪᓪᓗᑎᒃ ᐅᓄᖅᑐᓂᒃ ᐊᖑᑎᓂᒃ ᐅᐊᖕᓇᖅᐸᓯᐊᓂᒃ (ᐊᑖᑕᕼᐊᒃ ᐊᒻᒪ ᐹᓐᓯ 

2001; ᑮᑦ ᐊᒻᒪ ᑭᒃᑯᓕᒫᑦ 2005). ᑖᒃᑯᐊ ᖃᐅᔨᔭᐅᔪᑦ ᒪᓕᒃᑐᑦ ᖃᐅᔨᔭᐅᖃᑦᑕᖅᓯᒪᔪᓂᒃ ᐊᖑᑕᐅᓪᓗᑎᒃ 

ᓇᓐᓄᒃᑕᐅᓲᓂᒃ ᖄᖏᐅᑎᓂᑯᓂᒃ (ᑕᐃᓚ ᐊᒻᒪ ᑭᒃᑯᑐᐃᓐᓇᑦ, 2008). 

 

 ᐃᓚᒋᔭᐅᓪᓗᓂ ᐃᓱᖃᔭᑦᑐᑦ ᓇᓐᓄᒐᓱᖕᓇᑦ, ᖃᖓᑦᑎᐊᓕᓴᑦ ᐊᓯᔾᔨᖅᑕᐅᔪᑦ ᓇᓄᕐᓂᒃ ᐃᓂᒋᔭᐅᓲᒥᒃ 

ᐸᒡᕕᓵᖅᑕᐅᖃᑦᑕᕐᓂᖏᓐᓄᓪᓗ ᐃᓄᖕᓄᑦ ᓇᓗᓇᐃᖅᑕᐅᖃᓯᐅᔾᔭᐅᓚᐅᕆᕗᖅ ᐃᓄᖕᓄᑦ 

ᐱᔾᔪᑕᐅᑐᐃᓐᓇᕆᐊᖃᕋᓱᒋᔭᐅᒋᓪᓗᓂ ᐅᓄᕈᓐᓃᖅᐹᓪᓕᕐᓂᖏᓐᓄᑦ ᓇᓄᐃᑦ ᐃᑦᑐᐊᖅᑑᒻᒥ (ᑮᑦ ᐊᒻᒪ ᑭᒃᑯᓕᒫᑦ, 

2005). ᐊᑕᐅᓯᕐᒥᒃ ᐅᖃᖅᑐᖃᓚᐅᖅᓯᒪᓪᓗᓂ ᓇᓄᐃᑦ ᐃᓂᒋᕙᒃᑕᖓ ᐊᓯᔾᔨᕐᓂᖓ ᖃᖓᑦᑎᐊᕐᓂᒃ 

ᓯᑯᑐᖃᖃᑦᑕᕈᓐᓃᓚᐅᖅᓯᒪᓂᖓᓄᑦ ᐊᒻᒪ ᐱᖃᓗᔭᖅᑕᖃᖃᑦᑕᕈᓐᓃᕐᓂᖓᓄᑦ, 

ᐅᓄᕈᓐᓃᕈᑕᐅᑐᐃᓐᓇᕆᐊᖃᕐᓂᖓᓄᑦ ᓇᓄᕐᓄᑦ ᐃᓂᒋᕙᒃᑕᖓᓐᓄᑦ ᐱᔾᔪᑕᐅᓪᓗᑎᒃ ᖁᖕᓃᑦ (ᐊᓂᖅᓵᕐᕖᑦ 

ᐆᒪᔪᓄᑦ) ᐱᖃᓗᔭᐃᑦ ᐊᒻᒪ ᓯᑯᑐᖃᐃᑦ ᕿᒡᓕᖏᓐᓃᓲᑦ. ᐃᓄᖕᓄᑦ ᐱᓕᕆᐊᖑᓲᑦ ᓲᕐᓗ ᓴᓇᔪᓂᒃ ᓈᓚᒡᕕᕕᓃᑦ, 

ᐃᓄᒃᓱᒐᓕᐊᖑᕙᒃᑐᑦ, ᐊᒻᒪ ᓂᐹᕿᔭᒃᐸᒃᑐᑦ ᑎᖕᒥᓲᑦ ᐊᒻᒪ ᓯᑭᑑᑦ ᑕᒪᒃᑯᐊᑦᑕᐅᖅ ᐱᔾᔪᑕᐅᓇᓱᒋᔭᐅᖕᒥᖕᒪᑕ 

ᓇᓄᕐᓄ ᐅᖅᓱᖅᑑᑉ ᖃᓂᒋᔮᓃᑦᑐᓄᑦ ᐅᓄᕈᓐᓃᖅᐹᓪᓕᕈᑕᐅᓇᓱᒋᔭᐅᓪᓗᑎᒃ  (ᑮᑦ ᐊᒻᒪ ᑭᒃᑯᓕᒫᑦ, 2005). 

 

ᒫᓐᓇ ᖃᓄᐃᓕᖓᓂᖓ 

 
 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᔫᓂ (2013)-ᒥ ᕿᑎᕐᒥᐅᑦ ᐊᕕᒃᓯᒪᓂᕐᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᑐᒃᓯᕋᓚᐅᖅᓯᒪᕗᑦ ᐅᓄᖅᓯᒋᐊᖅᑕᐅᖁᓪᓗᒋᑦ ᐃᑦᑐᐊᖅᑑᒻᒥ ᑲᑎᓪᓗᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ 15-

ᓄᑦ, ᑲᑎᓗᒃᑖᕐᓗᒋᑦ 18-ᖑᓕᕐᓗᑎᒃ ᓇᓐᓄᒃᑕᐅᔪᓐᓇᖅᑐᑦ.   

 ᑐᒃᓯᕋᐅᑕᐅᔪᖅ ᑐᙵᕕᖃᖅᖢᓂ ᑕᒻᒪᖅᓯᒪᔪᓂᒃ ᐅᓂᒃᑳᓂᒃ ᓄᓇᓕᖕᓂ ᐊᖑᓇᓱᒃᑎᓂᙶᖅᑐᑦ ᓇᓄᐃᑦ 

ᐅᓄᖅᓯᕚᓪᓕᐊᑐᐃᓐᓇᕐᓂᕋᖅᑕᐅᓪᓗᑎᒃ.  

 ᐱᒋᐊᖅᖢᒍ ᐊᐃᕐᕆᓕ 2014-ᒥ, ᓄᓇᕗᑦ ᒐᕙᒪᖓ ᐱᓕᕆᕙᓪᓕᐊᕗᑦ ᓄᑖᖑᓪᓗᓂ ᐊᕐᕌᒍᓄᑦ ᐱᖓᓱᓄᒃ ᐆᒪᔪᓂᒃ 

ᓇᓗᓇᐃᒃᑯᑦᑎᖅᓱᐃᓂᖅ-ᐱᔭᐅᒃᑲᓐᓂᖅᐸᒃᖢᑎᒃ ᖃᐅᔨᓴᖅᐸᓪᓕᐊᕗᑦ ᖃᐅᔨᓇᓱᒃᖢᑎᒃ ᓇᓄᐃᑦ ᐃᑦᑐᐊᖅᑑᒻᒥ 

ᖃᔅᓯᐅᖕᒪᖔᑕ.   

 ᖃᐅᔨᔭᐅᓯᒪᓕᖅᑐᑦ ᒫᓐᓇᓕᓴᑦ ᖃᔅᓯᐅᓇᓱᒋᔭᐅᓂᖏᑦ ᐱᔭᒃᓴᐅᔾᔮᙱᑦᑐᑦ ᑭᓯᐊᓂ ᐊᕐᕌᒍ 2017-ᖑᓕᖅᐸᑦ.  

 1998-ᒥ 2000-ᒧᑦ ᐆᒪᔪᑦ ᖃᔅᓯᐅᓂᖏᑦ ᖃᐅᔨᓴᖅᑕᐅᔪᑦ ᐊᒻᒪ ᓇᓐᓄᒃᑕᐅᖃᑦᑕᖅᑐᑦ ᑎᑎᕋᖅᑕᐅᕙᓪᓕᐊᔪᑦ 

2000-ᒥ 2012-ᒧᑦ ᐃᕐᓂᐊᕆᔭᐅᕙᓪᓕᐊᔪᑦ ᐃᓚᐅᓪᓗᑎᒃ, ᓇᓄᐃᑦ ᐃᑦᑐᐊᖅᑑᒻᒥ 336-ᖑᓇᓱᒋᔭᐅᕗᑦ (ᓂᒋᕐᒥ 

130)-ᐅᓇᓱᒋᔭᐅᓪᓗᑎᒃ.   

 

 

 

 

 



 3 

ᐊᑐᓕᖁᔭᐅᔪᖅ: 

 ᐃᑦᑐᐊᖅᑑᒻᒥ ᓇᓄᐃᑦ ᐃᓱᒪᒋᔭᐅᓚᐅᖅᖢᑎᒃ ᐅᓄᕈᓐᓃᖅᐹᓪᓕᕐᔪᐊᕋᓱᒋᔭᐅᓪᓗᑎᒃ ᓇᓄᐃᑦ ᐅᓄᕐᓂᖏᑦ 

ᓈᓴᖅᑕᐅᑎᓪᓗᒋᑦ 284-ᖑᓚᐅᖅᓯᒪᖕᒪᑕ (2000)-ᒥ, ᐊᒻᒪ ᖃᐅᔨᒪᔭᐅᓇᓱᖕᓂᐊᖅᖢᓂ ᓇᓄᐃᑦ ᐅᓄᕐᓂᖏᑦ 

ᐅᑎᓛᕈᓐᓇᕋᓱᒋᔭᐅᓂᖏᑦ ᑲᑎᓪᓗᒋᑦ 750-ᐅᓕᕐᓗᑎᒃ ᒪᓕᒡᓗᒍ ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᓯᒪᔪᑦ, 

ᐅᓄᙱᓪᓗᑎᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᖅᑐᑦ ᐱᖓᓱᑦ ᑐᒃᓯᕋᐅᑕᐅᓚᐅᖅᐳᖅ ᓇᓐᓄᒐᒃᓴᐅᑎᑕᐅᓪᓗᑎᒃ. 

ᒫᓐᓇᓕᓴᐃᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᒪᓕᒃᖢᒋᑦ, 2027-ᖑᕋᓱᖕᓂᖓᓂᒃ ᑎᑭᐅᑎᓕᑕᐃᓐᓇᕋᔭᕐᒪᑕ 

ᑎᑭᑕᐅᓇᓱᒃᑐᒧᑦ 750-ᐅᓗᑎᒃ ᓇᓐᓄᒃᑕᐅᔪᒃᓴᑦ, ᐱᔾᔪᑕᐅᓪᓗᓂ ᐆᒪᔪᑦ ᐅᓄᕐᓂᕆᔭᖏᑦ 2000-ᒥ 

ᖃᐅᔨᓴᖅᑕᐅᓚᐅᖅᓯᒪᔪᑦ ᐅᔾᔨᕐᓇᖅᑐᒥᒃ ᐊᓯᔾᔨᓚᐅᙱᓐᓂᖏᓐᓄᑦ.  

 ᑐᓴᕋᓱᑲᑕᒃᑎᓪᓗᒋᑦ ᐱᕙᓪᓕᐊᑎᑕᐅᓇᓱᓕᖅᑎᓪᓗᒍ ᓄᑖᖅ ᓇᓄᓕᕆᓂᕐᒧᑦ ᐊᐅᓚᑦᑎᔨᐅᖃᑎᒌᓄᑦ ᐸᕐᓇᐅᑦ, 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔩᓪᓗ ᐅᑯᓇᙵᑦ ᓄᓇᓕᖕᓂᒃ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐊᒻᒪ ᑕᓗᕐᔪᐊᖅ 

ᐅᖃᓚᐅᖅᓯᒪᖕᒪᑕ ᓈᒻᒪᒃᓴᕐᓂᕋᖅᖢᑎᒃ ᓇᓄᐃᑦ ᐅᓄᕐᓂᕆᔭᖏᓐᓂᒃ ᐃᑦᑐᐊᖅᑑᒻᒥ. ᓄᓇᖅᑲᑎᒌᑦ ᐊᒻᒪ 

ᐊᖑᓇᓱᒃᑐᓕᕆᔨᒃᑯᑦ ᖃᐅᔨᑎᑦᑎᓚᐅᖅᖢᑎᒃ ᐊᑦᑕᕐᓇᕐᓂᖓᓂᒃ ᓄᓇᖃᓚᐅᑲᒐᓱᒋᐊᒃᓴᖅ ᐊᐅᓪᓛᖑᓗᓂ 

ᓇᓂᑐᐃᓐᓇᖅ ᓇᓄᖃᕐᕕᐅᔪᓂᒃ.       

 ᓴᖅᑭᑕᐅᑦᑎᐊᖁᓪᓗᒍ ᐃᓄᖕᓂᒃ ᐊᑦᑕᕐᓇᖅᑕᐃᓕᒪᔾᔪᑎᓄᑦ ᐃᓱᒫᓘᑕᐅᔪᖅ, ᓄᓇᕗᑦ ᒐᕙᒪᒃᑯᑦ-ᐊᕙᑎᓕᕆᔨᒃᑯᑦ 

ᐃᑲᔪᖅᓱᐃᕗᑦ ᐅᓄᖅᓯᒋᐊᕌᕐᔪᖁᓪᓗᒋᑦ ᐃᑦᑐᐊᖅᑑᒻᒦᑦᑐᑦ ᑲᑎᓪᓗᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᑲᑎᓗᒃᑖᕐᓗᒋᑦ 6-

ᖑᓗᑎᒃ ᓇᓐᓄᒃᑕᐅᔪᓐᓇᖅᑐᑦ ᐊᓯᐊᓂᒃ ᓄᑖᒥᒃ ᑐᑭᓯᒋᐊᒐᒃᓴᖅᑕᖃᓕᖅᐸᑦ ᑭᓯᐊᓂ, ᐊᔪᕐᓇᕐᓂᖅᓴᒥᒡᓗ 

ᖃᐅᔨᓴᖅᑕᐅᓛᕐᓗᑎᒃ ᓇᓄᐃᑦ ᖃᓄᐃᑦᑑᓂᖏᑦ ᐱᓕᕆᐊᖑᔪᓐᓇᓛᖅᖢᑎᒃ (ᐊᔾᔨᙳᐊᖅ 2). ᑖᒃᑯᐊ 

ᐅᓄᙱᑦᑑᒐᓗᐊᑦ ᐃᓚᒋᐊᖅᑕᐅᔪᑦ ᑲᑎᓪᓗᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ ᒪᐅᖓᑦᑎᐊᕈᓗᒃ 

ᐊᑐᖅᑕᐅᓚᐅᐱᓪᓚᑐᐃᓐᓇᕐᓂᐊᖅᑐᖅ ᐱᐅᖅᓱᐊᕋᓱᒃᑐᓂᒃ ᐃᓱᒫᓘᑕᐅᓇᓱᒋᙱᖦᖢᒍ.  

 

ᑐᑭᓯᒋᐊᒐᒃᓴᑦ ᐃᓱᒪᒋᔭᐅᔪᓐᓇᖅᑐᑦ ᖃᐅᔨᓇᓱᒃᑎᓪᓗᒋᑦ ᑲᑎᓪᓗᒋᑦ ᓇᓐᓄᒐᓱᒃᑕᐅᔪᓐᓇᖅᑐᑦ: 

 

 ᒫᓐᓇᓕᓴᖅ ᖃᕋᓴᐅᔭᒃᑯᑦ ᑎᑎᕋᖅᑕᐅᓯᒪᔪᑦ ᐃᑦᑐᐊᖅᑑᒻᒥ ᓇᓄᐃᑦ ᖃᔅᓯᐅᓂᖏᑦ ᐅᓪᓗᓕᖅᓯᒪᕗᖅ. ᓇᓗᔭᐅᖕᒪᑦ 

ᖃᓄᖅ ᐊᕙᑎᒥ ᐊᓯᔾᔨᖅᐸᓪᓕᐅᓂᐅᔪᑦ, ᓇᓄᐃᑦ ᖃᔅᓰᓐᓇᐅᓂᖏᑦ ᒫᓐᓇᓗ ᐊᕐᓇᐅᓂᖏᑦ ᐊᖑᑕᐅᓂᖏᑦ 

ᐅᑭᐅᖏᓪᓗ ᓇᓄᕐᓂᒃ ᐊᒃᑐᐃᔾᔪᑕᐅᖕᒪᖔᑦ ᐅᓄᖅᓯᕙᓪᓕᐊᓂᕆᔭᖏᓐᓄᑦ ᓇᓃᓐᓂᕆᔭᖏᓐᓄᓪᓗ, ᐅᓄᕐᓂᕆᔭᖏᑦ 

ᐊᐅᓚᑕᐅᓚᐅᖅᓯᒪᖦᖤᕋᓗᐊᕐᒪᑕ ᐅᓄᖅᓯᒋᐊᖅᑎᑕᐅᓇᓱᒃᖢᑎᒃ ᑕᐃᒪᙵᑦ ᐊᕐᕌᒍ 2000-ᖑᓚᐅᖅᑎᓪᓗᒍ.  

 ᓄᑖᖑᓪᓗᓂ ᓇᓄᐃᑦ ᖃᔅᓯᐅᓇᓱᒋᔭᐅᓂᖏᑦ ᓇᓗᓇᕐᓗᓂ ᒪᓂᒻᒪᒃᑕᐅᓛᖅᐳᖅ 2017-ᖑᓕᖅᐸᑦ ᐱᕕᖃᕈᑕᐅᓗᓂ 

ᖃᐅᔨᓴᖅᑕᐅᒃᑲᓐᓂᕈᓐᓇᕐᓗᑎᒃ ᖃᓄᐃᓕᖓᓂᕆᔭᖏᑦ ᐃᖏᕐᕋᑦᑎᐊᕐᓂᐅᔪᓪᓗ ᓇᓐᓄᒃᑕᐅᔪᓐᓇᕐᓂᕆᔭᖏᑦ 

ᐃᑦᑐᐊᖅᑑᒻᒦᑦᑐᑦ ᓇᓄᐃᑦ.  

 ᒫᓐᓇᓕ, ᑎᑭᑕᐅᓇᓱᒃᑐᖅ ᖃᔅᓯᐅᓂᕆᔭᖏᑦ ᐃᑦᑐᐊᖅᑑᒻᒥᒃ ᓇᓄᐃᑦ 750-ᐅᖕᒪᑕ ᒪᓕᒃᑕᐅᓪᓗᓂ 

ᑐᑭᓯᐅᒪᖃᑦᑕᐅᑎᓂᕐᒧᑦ ᑎᑎᕋᖅᑕᐅᓯᒪᔪᖅ. ᐋᖅᑭᒃᑕᐅᕙᓪᓕᐊᓂᖓ ᓄᑖᖑᓪᓗᓂ ᓄᓇᕗᒻᒥ ᓇᓄᕐᓂᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑦ ᐱᕕᒃᓴᖅᑖᕈᑕᐅᔪᓐᓇᕐᓂᐊᕐᒪᑦ ᐅᖃᐅᓯᐅᔪᓐᓇᕐᓗᓂ ᐃᓱᒪᒋᔭᐅᔪᓐᓇᕐᓗᓂᓗ ᓯᕗᓂᒃᓴᒥ 

ᐊᐅᓚᑦᑎᔾᔪᑕᐅᔪᒥᒋᔭᐅᓛᖅᑐᑦ ᑐᕌᒐᕆᔪᒥᒋᔭᐅᓛᖅᑐᓪᓗ ᐃᑦᑐᐊᖅᑐᒻᒥ ᓇᓄᕐᓂᒃ (ᓲᕐᓗ, ᑎᑭᑕᐅᓇᓱᒃᑐᖅ 

ᖃᔅᓯᐅᓂᕆᔭᖏᑦ ᐃᑦᑐᐊᖅᑑᒻᒥ). 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕆᔪᖃᖅᐸᑦ ᐊᓯᔾᔨᖅᑕᐅᖁᓗᒍ ᒫᓐᓇᓕᓴᖅ ᐃᑦᑐᐊᖅᑐᒻᒥ ᑲᑎᓪᓗᒋᑦ 

ᓇᓐᓄᒃᑕᐅᔪᓐᓇᖅᑐᑦ, ᑕᐃᒪᓕ ᓂᕕᙵᑖᕐᓂᒃ ᓴᓂᕐᕙᐃᔪᖃᕆᐊᖃᓕᕋᔭᖅᐳᖅ ᐱᓕᕆᔨᖃᕐᓗᑎᒃ ᐊᕕᒃᓯᒪᓂᕐᒥ 

ᐆᒪᔪᓕᕆᔨᒥᒃ, ᒪᓕᒃᑕᐅᓗᓂ ᐊᓯᔾᔨᒐᒃᓴᐅᔪᖅ ᖃᔅᓯᕌᕈᓐᓇᕐᓂᕆᔭᐅᔪᖅ.  

ᐊᔾᔨᙳᐊᖅ 2.  ᓇᓚᐅᑦᑖᖅᑕᐅᓯᒪᔪᑦ ᖃᔅᓯᐅᓛᕋᓱᒋᔭᐅᓂᖏᑦ ᐃᑦᑐᐊᖅᑑᒻᒥ ᓇᓄᐃᑦ ᐊᕐᕌᒍᑦ 12 ᐊᑐᖅᑎᓪᓗᒋᑦ 

ᐱᓕᕆᐊᖑᓗᑎᒃ ᑎᓴᒪᓂᒃ ᐊᔾᔨᒌᙱᑦᑐᓂᒃ ᓇᓐᓄᒐᓱᒍᑕᐅᓲᓂᒃ, ᓇᓐᓄᒐᓱᒋᐊᖃᙱᑦᑐᓂᒃ, ᒫᓐᓇᓕᓴᖅ ᑲᑎᓪᓗᒋᑦ 

ᓇᓐᓄᒃᑕᐅᔪᓐᓇᖅᑐᑦ ᐱᖓᓲᓪᓗᑎᒃ, ᐅᓄᖅᓯᒋᐊᖅᑕᐅᓗᑎᒃ 6-ᓄᑦ, ᑐᒃᓯᕋᐅᑕᐅᓯᒪᔪᕐᓗ ᐅᓄᖅᓯᒋᐊᖁᔭᐅᔪᑦ 18 ᓇᓄᐃᑦ.    

